
ՀԱՅԱՍՏԱՆԻ ԱԶԳԱՅԻՆ ԱՐԽԻՎ

Հ Ր Ա Մ Ա Ն


10.06.2003 թ.       № 1-24լ                                             
«Հայաստանի ազգային արխիվ»
ՊՈԱԿ մեթոդական փորձագիտական

հանձնաժողովի կազմը և կանոնա-

կարգը հաստատելու մասին


«Հայաստանի ազգային արխիվ» պետական ոչ առևտրային կազմակերպության կանոնադրության 25-րդ կետի համաձայն


Հ Ր Ա Մ Ա Յ ՈՒ Մ   Ե Մ


1. Հաստատել «Հայաստանի ազգային արխիվ» պետական ոչ առևտրային կազմակերպության փորձագիտական մեթոդական հանձնաժողովի կազմը համաձայն N 1 հավելվածի։


2. Հաստատել «Հայաստանի ազգային արխիվ» պետական ոչ առևտրային կազմակերպության փորձագիտական մեթոդական հանձնաժողովի կանոնակարգը համաձայն N 2 հավելվածի։


Տնօրեն






Ա.Վիրաբյան











Հավելված N 1










ՀԱՍՏԱՏՎԱԾ Է









«Հայաստանի ազգային արխիվ»











ՊՈԱԿ տնօրենի 2006թ. հունվարի









30-ի N 4-լ
հրամանով 

Կ Ա Զ Մ
«Հայաստանի ազգային արխիվ»ՊՈԱԿ-ի մեթոդական

փորձագիտական հանձնաժողովի

Հովհաննիսյան Էդգար 

հանձնաժողովի նախագահ, ՀԱԱ տնօրենի տեղակալ

Աբիսողոմոնյան Դորվարդ
Երևանի քաղաքային մասնաճյուղի վարիչ

Ավագյան Սուսաննա 

հարցումների բաժնի վարիչ

Էլիզբարյան Աղասին 
կազմմեթոդական աշխատանքների և համալրման բաժնի գլխավոր մեթոդիստ

Խաչատրյան Նուռա 
կազմմեթոդական աշխատանքների և համալրման բաժնի գլխավոր արխիվագետ

Կիրիմյան Ալբերտ 


ՀԱԱ գիտական աշխատող

Մարտիրոսյան Մարինե 
գիտահետազոտական աշխատանքների, փաստաթղթերի օգտագործման և միջազգային կապերի բաժնի վարիչ

Մարուքյան Սոսո 
կազմմեթոդական աշխատանքների և համալրման բաժնի վարիչ

Մխիթարյան Օֆելյա 

գլխավոր ֆոնդապահ

Գրիգորյան Նելլի 
հանձնաժողովի քարտուղար, կազմմեթոդական աշխատանքների և համալրման բաժնի առաջատար արխիվագետ
Հավելված N 2










ՀԱՍՏԱՏՎԱԾ Է









«Հայաստանի ազգային արխիվ»








ՊՈԱԿ-ի տնօրենի 2003թ.









հունիսի 10-ի N
հրամանով

Կ Ա Ն Ո Ն Ա Կ Ա ՐԳ
«Հայաստանի ազգային արխիվ» պետական ոչ առևտրային

կազմակերպության մեթոդական փորձագիտական հանձնաժողովի

1. ԸՆԴՀԱՆՈՒՐ ԴՐՈՒՅԹՆԵՐ

1. «Հայաստանի ազգային արխիվ» ՊՈԱԿ-ի (այսուհետև պետական կազմակերպություն) մեթոդական փորձագիտական հանձնաժողովը պետական կազմակերպության տնօրենին առընթեր ստեղծված խորհրդակցական մարմին է, որը քննարկում և իր իրավասության սահմաններում որոշումներ է ընդունում գործող ցանկերում, գործերի տիպային և օրինակելի անվանակարգերում փաստաթղթերի պահպանության չնախատեսված (չսահմանված) ժամկետների, արխիվային գործի և գործավարության հիմնախնդիրների մասին իրավական ակտերի, չափորոշիչ ու մեթոդական փաստաթղթերի և ձեռնարկների նախագծերի և դրանցում փոփոխություններ ու լրացումներ կատարելու, ՀԱԱՖ-ի փաստաթղթերի կազմի, փորձագիտական արժեքավորման, դրանց պետական պահպանության ընտրության հետ    կապված      գիտամեթոդական   և   գործնական,  պետական   կազմակերպու-

թյունը փաստաթղթերով համալրման աղբյուր-կազմակերպությունների գործավարությունում փաստաթղթերի հետ տարվող աշխատանքների կազմակերպման և դրանցում փաստաթղթերի փորձագիտական արժեքավորման նկատմամբ մեթոդական օգնության կազմակերպման հարցերի վերաբերյալ։ 


2. ՄՓՀ-ն իր գործունեության ընթացքում ղեկավարվում է՝ 

- «Հայաստանի ազգային արխիվային ֆոնդի մասին» ՀՀ օրենքով,

- Արխիվային գործի և գործավարության կազմակերպման ընթացակարգերը սահմանող նորմատիվ իրավական ակտերով, չափորոշիչ ու մեթոդական փաստաթղթերով (ձեռնարկներով), 

- լիազորված պետական մարմնի համապատասխան հրամաններով, որոշումներով, ցուցումներով,

- պետական կազմակերպության կանոնադրությամբ, տնօրենի հրամաններով, ցուցումներով, հրահանգներով և

- սույն կանոնակարգով։


3. ՄՓՀ-ն խորհրդակցական մարմին է։ Նրա որոշումները հաստատվում են պետական կազմակերպության տնօրենի հրամաններով և ենթակա են պարտադիր կատարման։


4. ՄՓՀ-ի կազմում ընդգրկվում են պետական կազմակերպության ղեկավարները և մասնագետներ, ինչպես նաև այլ կազմակերպությունների ներկայացուցիչներ։


ՄՓՀ-ի կազմը (նախագահ, քարտուղար, անդամներ) հաստատվում է պետական կազմակերպության տնօրենի հրամանով։


ՄՓՀ-ի նախագահ նշանակվում է պետական կազմակերպության տնօրենի տեղակալներից մեկը։


5. ՄՓՀ-ի ընդհանուր ղեկավարումն իրականացնում է պետական կազմակերպության տնօրենը։


ՄՓՀ-ի ընթացիկ գործունեությունը ղեկավարում ու կազմակերպում է հանձնաժողովի նախագահը, որը պատասխանատու է հանձնաժողովի առջև դրված խնդիրների կատարման համար։


6. Անհրաժեշտության դեպքում ՄՓՀ-ին կից կարող է ստեղծվել առանձին հարցեր ուսումնասիրող փորձագետների (մասնագետների) խումբ, որի կազմը հաստատվում է պետական կազմակերպության տնօրենի հրամանով՝ ՄՓՀ-ի նախագահի առաջարկությամբ։

2. ՄՓՀ-Ի ՀԻՄՆԱԿԱՆ ԽՆԴԻՐՆԵՐԸ ԵՎ ԳՈՐԾԱՌՈՒՅԹՆԵՐԸ


8. ՄՓՀ-ի հիմնական խնդիրներն են՝

ա) պետական կազմակերպության համալրման աղբյուր-կազմակերպությունների շրջանակի և ՀԱԱՖ փաստաթղթերի կազմի որոշումը.


բ) ՀԱԱՖ(Հ)-ի փաստաթղթերի կազմի օպտիմալացման, փաստաթղթերի փորձագիտական արժեքավորման և արխիվային գործի ու գործավարության կազմակերպման բնագավառներում գործնական ու մեթոդական հիմնախնդիրների վերաբերյալ հարցերի քննարկումը և որոշումների ընդունումը.


գ) արխիվային գործի և գործավարության կազմակերպման հիմնախնդիրների և հարցերի վերաբերյալ լիազորված պետական մարմնի քննարկմանը ներկայացվելիք առաջարկությունների, որոշումների և նորմատիվ իրավական ակտերի, նախագծերի նախապատրաստումը և նախնական քննարկումը.


դ) արխիվային գործի և գործավարության ոլորտին վերաբերող այլ կազմակերպությունների կողմից ներկայացված առաջարկությունների քննարկումը։


9. ՄՓՀ-ն իր առջև դրված խնդիրներին համապատասխան՝ 


9.1. Քննարկում և հաստատում է


ա) ՀԱԱՖ(Հ)-ի փաստաթղթերի գիտատեխնիկական մշակման (կարգավորման) արդյունքով կազմված, ինչպես նաև ֆոնդերի (գործերի, փաստաթղթերի) նպատակային փորձագիտական արժեքավորման իրականացմամբ վերամշակված ու կատարելագործված ցուցակները,


բ) փաստաթղթերի կարգավորման, ցուցակների վերամշակման և կատարելագործման հետ կապված նախնական ու ամփոփիչ փաստաթղթերը (համակարգման ուրվագծեր, աշխատանքային հրահանգներ, ընդունման-հանձնման (նախնական) ցուցակներ, ակտեր և այլն).


գ) պետական պահապնության համնձնման (ընդունման) ենթակա գիտատեխնիկական փաստաթղթերի նախագծերի և թեմաների ցանկերը.


դ) պետական կազմակերպությունում պահպանվող հատկապես արժեքավոր և հազվագյուտ փաստաթղթերի ապահովագրական պատճենների ցուցակները.


ե) ֆիզիկական և իրավաբանական անձանցից գնվող փաստաթղթերի գինը։


9.2. Քննարկում և հավանություն է տալիս


ա) համալրման աղբյուր կազմակերպությունների ցանկին


- գործերի անհատական տիպային և օրինակելի անվանակարգերին


- կազմակերպությունների արխիվների և փորձագիտական հանձնաժողովների կանոնակարգերին (անհատական)


բ) անձնակազմի վերաբերյալ և երկարաժամկետ պահպանության գործերի ցուցակներին


գ) արխիվային գործին ու գործավարությանը վերաբերող հաղորդումներին, զեկուցումների, տեսությունների թեզիսներին


դ) փաստաթղթերի համալրման, փորձագիտական արժեքավորման գիտագործնական հարցերին նվիրված մեթոդական փաստաթղթերի (ցուցումներ, հանձնարարականներ և այլն) նախագծերին 


ե) անձնական ծագման ֆոնդերի (արխիվների, հավաքածուների, փաստաթղթերի) նվիրաբերմամբ պետպահպանության կամ ժամանակավոր պահատվության հանձնման, ինչպես նաև փաստաթղթերի ֆոնդավորման, ֆոնդերի տեղաբաշխման ու տեղագրության վերաբերյալ առաջարկություններին 


- համալրման աղբյուր-կազմակերպությունների արխիվների տիպային կանոնակարգերին


9.3. Քննարկում և առաջարկություն է նախապատրաստում լիազորված պետական մարմնին ներկայացնելու համար՝ 


ա) պետական կազմակերպության համալրման աղբյուր-կազմակերպությունների ցանկի, ինչպես նաև դրանում կատարվող փոփոխությունների և լրացումների մասին


- պետպահպանության ենթակա փաստաթղթերի կազմի մասին


- ՀԱԱՖ(Հ)-ի ոչ պետական սեփականություն հանդիսացող օտարվող փաստաթղթերի գնման մասին


- ՀԱԱՖ(Հ)-ի փաստաթղթերը հատկապես արժեքավոր և հազվագյուտ ճանաչման մասին 


- ՀԱԱՖ(Հ)-ի փաստաթղթերի ժամանակավոր պահպանությունն իրականացնող արխիվներին պետական գրանցման մասին


- փաստաթղթերի պահպանության ժամկետների նշումով տիպային ցանկում ներառված փաստաթղթերի պահպանության ժամկետների փոփոխությունների մասին


- արխիվային ֆոնդերից փաստաթղթերը ոչնչացման առանձնացնելու վերաբերյալ առաջարկություններին


բ) փասատթղթերի փորձագիտական արժեքավորման ու համալրման, ինչպես նաև արխիվային գործի ու  գործավարության կազմակերպման վերաբերյալ նորմատիվ իրավական ակտերի, չափորոշիչ փաստաթղթերի, մեթոդական ձեռնարկների նախագծերի մասին


դ) պետական հաշվառման համակարգում ներառված արխիվային ֆոնդերից ոչնչացման համար առանձնացված փաստաթղթերի (գործերի) ակտերի մասին։

3. ՄՓՀ-Ի ԻՐԱՎՈՒՆՔՆԵՐԸ


10. ՄՓՀ-ին իրավունք է վերապահվում՝

ա) ՀԱԱՖ(Հ)-ի փաստաթղթերի գիտատեխնիկական մշակման (կարգավորման) արդյունքների քննարկման ժամանակ, անհրաժեշտության դեպքում, պահանջել ոչնչացման նպատակով առանձնացված փաստաթղթերի ակտերը


բ) բացատրագրեր վերցնել կարգավորմամբ ընդգրկված ժամանակաշրջանի փաստաթղթերի բացակայության (կորստյան կամ ոչնչացման) մասին և հանձնարարականներ տալ ՀԱԱՖ(Հ)-ի պետպահպանության ենթակա փաստաթղթերի (գործերի) հայտնաբերման համար


գ) միջնորդել պատասխանատվության ենթարկելու փաստաթղթերը ապօրինի ոչնչացնելու, փչացնելու, հափշտակելու, անփույթ պահպանելու, ՀՀ օրենսդրության խախտմամբ դրանք արտահանելու մեջ մեղադրվող (մեղսակից) իրավաբանական և ֆիզիկական (պաշտոնատար) անձանց


դ) անորակ կազմված գիտատեխնիկական մշակման արդյունքների մասին ամփոփիչ և ուղեկցող գիտատեղեկատվական փաստաթղթերը ետ վերադարձնել աշխատանքը կատարողներին. 


ե) պահանջել, որպեսզի կատարողները սահմանված կարգով ու ժամանակին ներկայացնեն հանձնաժողովի քննարկվելիք փաստթղթերը


զ) հանձնարարականներ տալ վիճահարույց հարցերի առնչությամբ, իսկ դրանց լուծում չտրվելու դեպքերում առաջարկության նախապատրաստում լիազորված պետական մարմնին ներկայացնելու համար։




IV. ՄՓՀ-Ի ԱՇԽԱՏԱՆՔԻ ԿԱԶՄԱԿԵՐՊՈՒՄԸ


11. ՄՓՀ-ի գործունեությունը նախատեսվում է պետական կազմակերպության հիմնական միջոցառումների (աշխատանքային) ծրագրով


12. ՄՓՀ-ի նիստերը հրավիրվում են ըստ անհրաժեշտի, բայց ոչ ուշ, քան եռամսյակը մեկ անգամ: Հանձնաժողովի նիստն իրավազոր է. եթե դրան մասնակցում են անդամների կեսից ավելին


13. ՄՓՀ-ի նիստերն արձանագրվում են: Հանձնաժողովի որոշումներն ընդունվում են յուրաքանչյուր հարցի (փաստաթղթի) վերաբերյալ առանձին, նիստին ներկա հանձնաժողովի անդամների ձայների պարզ մեծամասնությամբ: Ձայների հավասար բաշխման դեպքում վճռական է նախագահի ձայնը։ Հանձնաժողովի անդամների և նիստի մյուս մասնակիցների հատուկ կարծիքներն արտացոլվում են արձանագրության մեջ կամ կցվում դրան


14. ՄՓՀ-ի արձանագրությունները ստորագրում են նախագահն ու քարտուղարը


15. ՄՓՀ-ի նիստերում քննարկված հարցերի վերաբերյալ ընդունված որոշումները կամ դրանց քաղվածքներն ուղարկվում են շահագրգիռ կազմակերպությունների ու անձանց


16. ՄՓՀ-ի քարտուղարը` նախագահի ցուցումով, ապահովում է հանձնաժողովի նիստի գումարումը, արձանագրում է այն ոչ ուշ, քան հինգ օրվա ընթացքում, շահագրգիռ կազմակերպություններին ու անձանց իրազեկ է պահում ընդունված որոշումների մասին, իրականացնում է հանձնաժողովի աշխատանքների հաշվառումն ու հաշվետվությունը, վարում է ՄՓՀ-ի գործավարությունը և ապահովում փաստաթղթերի պահպանությունը:

17. ՄՓՀ-ի տարեկան գործունեության արդյունքներն արտացոլվում են պետական կազմակերպությունների ամփոփիչ հաշվետվությունում, որը քննարկվում և ամփոփվում է պետական կազմակերպության գիտական խորհրդի նիստում:

